
Satsar friskt 
 på oselvar

– Fylkesmannen vil no setja i gong med å hogga skog både på Fluøyane og på Lyngøyane. Det er positivt.  LEIAR: side 4«

På Lys 
Vaken i 
Reksteren 
kyrkje
 

ØYPULS: SIDE 17

PÅSKE-LAN: 
Lokale ungdomar var i påskeveka samla 
til datatreff i Grendatun.  ØYPULS: SIDE 22

NYTT AKUTT-TILBOD: 
Tysnes kommune har oppretta eit nytt  
akutt-tilbod på sjukeheimen. NYHENDE: SIDE 10

NEI TIL STORKOMMUNE:
– Hadde eg budd på Tysnes, hadde eg sagt nei til kommune-
samanslåing, seier Sp-leiar Trygve S. Vedum. NYHENDE: SIDE 2-3

NYHENDE: SIDE 4

REKORDÅR: 2015 vart eit nytt rekordår for Windsor, med 146 millionar i omsetnad. Det gler både administrerande direktør Ove Rosvold og tilliltsvald Randi Beate Bjørge. (Foto: Camilla Korsnes)

I sommar kjem arrange-
mentet Siglarveka tilba-
ke, forhåpentlegvis for fulle 
segl.

Initiativtakar Kjell Magnus 
Økland fortel med stor entusi-
asme om planane til Båtlaget 
Njord/Tysnes. I sommar skal 
det nemleg handla ekstra 
mykje om oselvaren, ein båt 
han er lidenskapeleg oppte-
ken av.

– I år handlar det litt om å 
gjenoppliva oselvarsiglinga. 
Båtlaget vil ha folk til å halda 
fram med å sigla. For det er 
ikkje vanskeleg å få folk til 
å byrja med å sigla. Det er i 
det å få dei til å halda fram at 
utfordringa ligg, forklarar han.

Difor skal båtlaget i august 
igjen arrangera Siglarveka, 
der ungdom og vaksne over fire 
dagar skal læra seg alt som 
er å vita om å sigla ein osel-
var. I helga umiddelbart etter 
Siglarveka, går NM i oselvar 
av stabelen. Og Tysnes skal 
vera vert for siglingskalaset.

– Det er ei fin læringskurve. 
Nybyrjar på tysdagen, og kan-
skje noregsmeister på sønda-
gen, humrar Økland.

Dagtilbod for vaksne

Siglarveka var i mange år eit 
fast sommarinnslag, men etter 
kvart tok Sjøsportveka – som 
er retta mot born – over. Kjell 
Magnus Økland meiner imid-
lertid det er rom for to slike 

arrangement i sommarhalv-
året, då dei er retta mot ulike 
aldersgrupper.

– Me har ein rettleiande 
nedre aldersgrense på 13 år. 
Men viss det er nokon som 
er yngre enn det, og som har 
vore med på Sjøsportveka og 
vil prøva meir, er me opne for 
det. Øvre aldersgrense har 
me sett til 139 1/2. Etter det 
er det ingen som hevdar seg i 
oselvarsigling, seier Økland 
spøkefullt.

Han legg til at vaksne som 
kunne tenkja seg å vera med 
på Siglarveka, men som treng 
barnepass, kan gle seg over 
at SvingenPuls har ein akti-
vitetsleir for born den same 
veka i august.

– Sjølvsagt, viss borna har 
eit veldig sterkt ynskje om å 
dra på aktivitetsleir, kan borna 
også senda foreldra til oss, som 
eit dagtilbod for vaksne, smi-
ler han.

Læra gjennom å gjera

På dei fire dagane som kurset 
går over, skal deltakarane få ei 
grundig innføring både i teori 
og praksis. Med tre mann-
skapsroller per båt, er pla-
nen at alle som er med skal få 
prøva seg i alle rollene.

– Det er viktig for meg at 
alle prøver dei ulike rollene, 
og at dei er med på å rigga opp 
og ned. Dei skal læra gjennom 
å gjera, understrekar Kjell 
Magnus Økland, som er pro-

sjektleiar i Siglarveka.
Båtlaget stiller med båtar, 

men er opne for at folk tek med 
eigen båt viss dei ynskjer det. 
Gjennom praktisk øving utan-
for Våge, skal deltakarane 
læra seg å sigla kryss på ein 
trekantbane som blir merka 
med bøyer.

– Ein siglar rundt banen på 
kring ti minutt, og det skjer 
mykje på den tida. Ein får 
prøvd seg på dei ulike rollene. 
Når ein meistrar rollene, kan 
ein byrja sjå ut av båten, sjå på 
farten til dei andre båtane, og 
vindtilhøve. Så kan ein arran-
gera regatta. Når den biten er 
over, har ein arbeid resten av 
livet, seier oselvarentusiasten.

Satsar på bra med vind i segla
NYTT NM: Tysnes var vert for NM i oselvar i 2013, og i sommar skal dei flotte oselvarane igjen knivast om den gjeve tittelen utanfor Tysnes. Arkivfoto

Satsar på bra med vind i segla Andreklassingane Michael 
Lunde Ekdahl og Alvin Sjøvold 
er begge sikre i sin sak. 
Påskefrukost er kjempegodt, 
og syltetøy på yoghurtbrød 
er stor stas å få når ein er på 
skulen.

Fekk frukosten servert

Dei to siste skuledagane før 
påskeferien fekk alle klas-
sane ved Uggdal skule ser-
vert påskefrukost. 1. og 4. 
klasse var fyrst ut på tors-
dagen, medan 2. og 3. klasse 
fekk påskefrukost på skule-
kjøkenet fredag morgon, av 
lærar Reidun Skartveit, og 
leiar i Tysnes Bygdekvinnelag, 
Jorunn Bjordal. På frukost-
menyen stod både egg, laks, 
yoghurtbrød og – ikkje minst 
– ulike typar syltetøy.

Hans Jakob Dalland 

Helland synest at påskefru-
kosten på skulen er veldig 
god. Han fortel at han normalt 
plar eta frukost heime, og at 
dei vanlegvis et lunsj i klas-
serommet.

– Då ser me og på film, legg 
Michael Lunde Ekdahl til.

Påskeplanar

Gutane gledde seg til påske-
ferien, og kunne fortelja om 
spanande ferieplanar.

– Eg skal kanskje til eit 
kjempestort fjell, seier Michael 
Lunde Ekdahl.

– Kva heiter det?

– Ikkje sei Mount Everest 
no då, åtvarar Hans Jakob 
Dalland Helland klasseka-
meraten.

– Det heiter Storefjell. Der 
skal eg stå på ski og sånn, sva-
rar Michael Lunde Ekdahl.

Henrik Skorpen skulle reisa 
på hyttetur seinare den dagen, 
noko han såg veldig fram til. 
Han skulle nemleg fanga krab-
be i teine, og i motsetnad til 
dei andre gutane ved bordet, 
synest han at krabbe er godt.

– Krabbe er nam! slår han 
fast, medan dei andre elevane 
lagar lydar av avsky.

– Eg får kanskje sjokola-
dekake når eg kjem heim i 
dag. Eg veit ikkje heilt kvifor, 
men mamma sa at ho kanskje 
skulle laga det. Og så skal eg 
kanskje stå på slalåm i feri-
en, seier Hans Jakob Dalland 
Helland nøgd, før frukosten er 
over, og elevane stimar ut til 
neste friminutt, gode og mette.

RANDI KLEPPE
randi@tysnesbladet.no

Påske- 
morgon 
på skulen

GODE VENER: Klassekameratane Henrik Harsvik Storetvedt (f.v.), 
Alvin Sjøvold og Michael Lunde Ekdahl var kjempenøgde med å få 
påskefrukost på skulen.

MYKJE GODT: Elevane synest det var stor stas å få servert påske-
frukost siste skuledag før påskeferien.

SVOLTNE ELEVAR: Alle andre- og tredjeklasseelevane ved Uggdal skule fekk nyta ein god frukost på skulekjøkenet.

Vil synleggjera siglinga

Eit av ynskja til båtlaget, 
når dei no satsar friskt 
på Siglarveka, er å gjera 
seglsporten meir synleg. 
Difor flyttar dei trekantba-
na nærmare Våge hamn, og 
går med planar om å flyt-
ta basen sin midlertidig, 
frå båtlagsnaustet Njordstø 
i Vee, til ungdomshuset 
Vonheim i Våge.

– Kvar basen blir, blir 
litt avhengig av kor mange 
deltakarar me får. Og kvar 
banen blir, er avhengig av 
vindtilhøva. Men eg har 
sjølvsagt tinga vind, kon-
staterer Økland, og held 
fram:

– Her kan alle bli med, 

uansett om dei har lite eller 
ingen erfaring med sig-
ling frå før. Mange tenkjer 
kanskje at dei må ha båt 
for å sigla, men det stem-
mer ikkje. Det er eit viktig 
poeng å få fram. Dei kan 
låna båt hjå båtlaget, eller 
vera mannskap, og sigla i 
trygge rammer.

– Og eg vonar at ein 
del av dei som blir med 
på Siglarveka, også blir 
med på NM, avsluttar Kjell 
Magnus Økland.

RANDI KLEPPE
randi@tysnesbladet.no

ENTUSIAST: Kjell Magnus 
Økland er lidenskapeleg opp-
teken av oselvaren, og siglar 
for Båtlaget Njord/Tysnes. I 
år satsar båtlaget friskt på 
Siglarveka, og Økland vonar at 
mange vil bli med på arrange-
mentet.

– Syltetøy er det beste pålegget. 
Jordbærsyltetøy!
– Nei, bringebærsyltetøy!


